
Итгэлцүүр тогтоох тухай  
 

Монгол Улсын Засгийн газрын тухай хуулийн 7 дугаар зүйлийн 2 дахь хэсэг, 
30 дугаар зүйлийн 1 дэх хэсэг, Нийгмийн даатгалын ерөнхий хууль /шинэчилсэн 
найруулга/-ийн 22 дугаар зүйлийн 22.2 дахь хэсгийг тус тус үндэслэн Монгол Улсын 
Засгийн газраас ТОГТООХ нь: 

 
 1.Нийгмийн даатгалын сангаас олгох болон цэргийн алба хаагчийн тэтгэврийг 
2024 онд шинээр тогтооход хэрэглэх итгэлцүүрийг “Итгэлцүүр шинэчлэн тогтоох, 
тогтоолд өөрчлөлт оруулах тухай” Засгийн газрын 2023 оны 06 дугаар сарын 21-ний 
өдрийн 238 дугаар тогтоолын хавсралтаар баталсан итгэлцүүртэй адил байхаар 
тогтоосугай.  
 
  2.Даатгуулагчид нийгмийн даатгалын сангаас олгох тэтгэвэр, тэтгэмж 
тогтоох, цэргийн алба хаагчийн тэтгэвэр тогтоох сарын цалин хөлс, түүнтэй 
адилтгах орлогын дээд хэмжээг 2013 оны 09 дүгээр сарын 01-ний өдрийг хүртэлх 
хугацаанд “Хөдөлмөрийн хөлсний доод хэмжээг шинэчлэн тогтоох тухай” Хөдөлмөр, 
нийгмийн зөвшлийн гурван талт үндэсний хорооны 2013 оны 04 дүгээр сарын 11-
ний өдрийн 07 дугаар тогтоолд заасан сарын дүнг 10 дахин нэмэгдүүлсэнтэй тэнцүү 
байхаар, мөн өдрөөс хойш 2023 оныг дуустал хугацаанд Хөдөлмөр, нийгмийн 
зөвшлийн гурван талт үндэсний хорооноос баталсан тухайн үеийн сарын 
хөдөлмөрийн хөлсний доод хэмжээг 10 дахин нэмэгдүүлсэнтэй тэнцүү байхаар, 
2024 оны 01 дүгээр сарын 01-ний өдрөөс эхлэн албан журмын даатгуулагчийн хувьд 
Хөдөлмөр, нийгмийн зөвшлийн гурван талт үндэсний хорооноос баталсан тухайн 
үеийн сарын хөдөлмөрийн хөлсний доод хэмжээг 10 дахин, сайн дураар 
даатгуулагчийн хувьд 7 дахин нэмэгдүүлсэнтэй тэнцүү байхаар тус тус тооцсугай.  
 
  3.Энэ тогтоол гарсантай холбогдуулан “Итгэлцүүр шинэчлэн тогтоох, 
тогтоолд өөрчлөлт оруулах тухай” Засгийн газрын 2023 оны 06 дугаар сарын 21-ний 
өдрийн 238 дугаар тогтоолын 3 дугаар заалтыг хүчингүй болгосугай.  
 
  4.Энэ тогтоолыг 2024 оны 01 дүгээр сарын 01-ний өдрөөс эхлэн дагаж 
мөрдсүгэй.   

